
				এই পৃষ্ঠাটোৰ বৈধকৰণ হৈছে
৭৫
শ্ৰীশ্ৰীশঙ্কৰদেৱ-মাধৱদেৱ চৰিত





কৌতুকে কান্ধত লৈয়া যান্ত লীলা কৰি॥

যেন হস্তী দন্ত কান্ধে লৈয়া ৰামহৰি।

ৰঙ্গশালা প্ৰবেশ ভৈলন্ত লীলা কৰি॥৮॥

সেহিমতে ৰাম-ৰাম গুৰু চলি যান্ত।

সব লোক ভয় যেন গাৱত পেহ্লান্ত॥

আথেবেথে মাধৱদেৱে গৈ ধৰিলন্ত।

কান্ধব নমায়া কতো দূৰত থৈলন্ত॥৯॥

এহিমতে কথা এক দিনা যেবে ভৈল।

শুনা আত পাছে আৰো যেন কথা ভৈল॥



-প্ৰহ্লাদ চৰিত্ৰ-





দিনেক শঙ্কৰদেৱ সভাত আছন্ত।

মহাৰঙ্গে ৰামদাসে কীৰ্ত্তন কৰন্ত॥১০॥

অমৃত বৰিষে যেন শুনিয়া লোকৰ।

প্ৰহ্লাদ চৰিত্ৰ পদ ঘোষা কীৰ্ত্তনৰ॥

আনন্দৰ সীমা নাই প্ৰেম উপজিল।

কীৰ্ত্তন সুখত মন সবৰো মজিল॥১১৷



-প্ৰেমোন্মাদ -





ঘনে ঘনে আনন্দে কৰয় হৰিধ্বনি।

মাজনিশা সভামাজে জ্বলন্তে অগণি॥

দপ দপ কৰি অগ্নি জ্বলন্ত আছয়।

ৰামদাস আতৈ প্ৰেমযুক্ত আতিশয়॥১২॥

শৰীৰত নাহি অনুসন্ধান তাহান।

মুখে গান্ত কীৰ্ত্তন কৰন্ত মনে ধ্যান॥

